
4 ‘GUREIIK MUNDURA

Ainhoa Lista

Modaren hiriburua da Milan. Estiloa
nagusi omen den hirian, ordea, hiri
arrunt bat aurkitu du Ainhoa Listak,
beste edozein hiri moduko tokia.
Poliki-poliki italierarekin trebatu da eta
hango izozkiak ikaragarri gustatzen
zaizkio, baina hilabete darama kafea
dastatu gabe, lehenengo egunean kafe
batengatik 5 euro ordaindu eta gero.
Maiatzaren 30eanitzuliko da etxera,
baina abenturaz gozatzen jarraituko du
bitartean... etaizozkiak jaten!

- Noiz joan zinen Milanera? Zer dela-

eta?

2018ko otsailaren 2an hasi nuen aben-
tura hau. Gizarteratzeko ikasketak buru-
tzen nenbilen bitartean praktikaldia kan-
poan egiteko proposamena azaldu zida-
ten, eta ondo pentsatu eta gero, Curricu-
lumerako eta bizitza propiorako esperien-

x Milan,
Italia

tzia ona izango zela konturatu nintzen.
Beraz, bidaia honetan murgildu nintzen.
- Erabaki erraza izan zen?

Hasieran erabaki oso erraza iruditu zi-
tzaidan, baina egunak pasa ahala zalan-
tzak eta beldurra sentitzen hasi nintzen.

- Nola imajinatzen zenuen leku hura?
Aurreiritzirik zenuen? Bete dira itxaro-
pen horiek?

Milanen, moda oso esanguratsua denez,
dena oso dotore imajinatzen nuen, baina
heltzerakoan edozein hiri modukoa zela
ikusi nuen.

- Nola moldatzen zara hizkuntzarekin
han?

Lehenengo egunak gogorrak izan ziren,
italiera ez da hain erraza. Aste betez ita-
lierazko klaseak jaso nituen eta zertxo-
bait ikasi nuen, baina egunak aurrera
egin ahala gehiago ikasten dut.

- Nolakoa da zure bizimodua han?

Ordu batetatik seiak arte lanera joan
beharra dut. Institutu batean egiten dut
lan ikasteko arazoak dituzten umeekin.

Beraz, goizak hiria ezagutzeko erabiltzen
ditut eta arratsaldeetan lagunekin zer-
bait hartzera joaten naiz.

- Hemengoarekin alde handia dauka?

Bai, herri txiki batean bizitzera ohituta
nagoenez, hiri handi batean bizitzea
arraroa iruditzen zait. Gainera, ezezagu-
nekin bizikidetza hasieran zaila da, baina
hasieran bakarrik.

- Zer da gehien gustatu zaizuna?

Hiri desberdinetako jende asko ezagu-
tzeko aukera oso ona da eta autonomia
pertsonala sustatzeko. Eta ltaliako izoz-
kiak... ufff gozoegiak!

- Eta gutxien?

Milanen bizitza oso garestia da, heldu
ginen lehen egunean 5 euro ordaindu be-
har izan genituen kafe bat hartzeagatik.
Beraz, hilabete oso bat daramat kafea
dastatu barik.

- Zerbait botatzen duzu faltan?

Familia, lagunak eta gurasoen bazkari
gozoak izugarri botatzen ditut faltan!

Ekhi Velar

OKINDEGIA
GOZQI_EQIA

e _
e

7N\ aanNtonin

Tel. 17 00 63

Tuclaieta, 40 s
\L

Drogetenitturri, 266 zk.

AlZ

3

Ermua

AMAIA
HARATEGIA

Bertoko Okelak

Probaleku 5
Tfnoa. 943 17 05 84

IKASTOLA
1968tik Ermua

euskalduntzen




Orihen

Aro berri baten lehen notak

Hasierako jarduera frenetikoaren ostean erritmoa lasaitu zuen Orihenek,
baina martxa betean da berriro. Hirugarren lana argitaratu berri du
Ermuko musika-taldeak, ‘La ultima cancion’, eta taldekideen esanetan,
abesti landuagoak aurkeztu dituzte. Rock eta metal doinuetatik hardcore-
melodikora pasa direla diote eta taldekide berria daukate baterian Unaik
Mikelen tokia hartu eta gero. Kritiken onespena jaso du azken lanak eta
maiatzean egingo den Vertigo Rocken zuzenean jotzeko asmoa daukate.
Buru-belarri dabiltza entseiatzen eta uda ostean bira hasteko gogoz
daude.

DJONZIIION|S



o ‘EI.KARRIZKHA

- Zuen hirugarren lana
argitaratu duzue eta
dagoeneko zuen webgune-
an oso-osorik dago
entzungai. Zergatik era-
baki duzue diskoa inter-
neten eskegitea?

Cillo: Lehenik bi ‘single’
kaleratu genituen eta gero
CD-a argitaratu genuen.
CD-a kaleratu eta gero in-
terneten jartzea ez da oso
ohikoa gaur egun, alderan-
tziz jokatu ohi da, baina
guk horrela egin dugu. CD-a
atera eta astebetera igo
genituen abestiak interne-
tera, eta gero bideoklipa
ere publikatu genuen.

- Diskoak saltzea ia ezi-
nezkoa da gaur egun?

Moshky: Jendeak zure
abestiak entzuteko beste
modu bat da interneten do-
an jartzea, eta horrela zure
musika gehiago zabaltzen
da.

Unai: Publikoarengana
heltzeko modu efektiboa-
goa da.

Cillo: Gure helburua ez
da CD-ak saltzearekin dirua

irabaztea (eta ez dakigu
ahal izango genukeen), tal-
de handiek ere irabazten ez
dutelako. Ahalik eta jende
gehienarengana heltzea da
garrantzitsuena guretzat.
Orain arte nahiko ondo joan
zaigu modu horretan eta
hobeto joatea espero dugu.
- Bideoklipa egiten
duzuen lehen aldia izan
da?

Andoni: Bideoklipa baino
lyric-bideoa da. Gu ez gara
bertan irteten, artxiboko
irudiak hartu eta horren
gainean gure musika jarri
dugu.

- Diskoa argitaratu osteko
euforia pasatu eta gero,
zer?

Cillo: Momentu arraroa
bizi dugu orain. Diskoa pu-
blikatu eta gero kontzer-
tuak eskaintzen hasi ohi za-
ra, baina gu ez gaude egoe-
ra horretan. Mikel bateria-
joleak taldea utzi zuen gra-
batzen genbiltzanean eta
grabaketa amaitu arte ez
genuen inor hartu. Gero

Unai sartu zen, eta orain

2018ko apirila

“Disko berriak abesti
landuagoak ditu”

asko entseiatzen gabiltza
erritmoa hartu eta pare bat
hilabetetan zuzenean jo-
tzeko, udara begira batik
bat.

- Diskoa argitaratu berri
duzue, baina dagoeneko
kritika onak jaso ditu.
Nola hartzen dituzue?

Moshky: Oilo ipurdia jar-
tzen zait horrelako kritikak
entzutean. Diskoa asko gus-
tatzen zitzaigula eta diskoa
sortzen ordu asko sartu ge-
nituela bagenekien. Andoni
ibili da buru-belarri lanean
batez ere, soinu-teknikari
moduan egon delako. Publi-
koari gustatuko zitzaiola
pentsatzen genuen eta kri-
tikek hori berretsi dute.

Cillo: Hainbat zalantza
genituen, grabazioa gure
lokalean egin dugulako, ez
estudio batean.

Andoni: Diru-inbertsioa
minimoa izan da eta denbo-
ra-inbertsioa maximoa.

Cillo: Hori egia izanik,

argitaratu ditugun diskoen
artean soinu onena duena
da, zalantzarik gabe. Dis-
koa entzun dutenek ere ho-
rixe esan digute.
- Hiru urte pasa dira
azken diskoa kaleratu
zenutenetik. Jendea lan
berriaren zain zegoela
sentitzen zenuten?

Moshky: Bai, niri esan
izan didate disko berriaren
zain zeudela. Horrek bul-
tzada handia ematen digu.

Andoni: Zuzenean noiz jo-
ko dugun zain daude beste
asko.

Cillo: Ni nahiko ipurterrea
naiz eta 7-8 abesti ditugune-
an grabatzeko gogoz egoten
naiz. Egia esan, oso indartsu
hasi ginen. 2013. urtean gu-
re ibilbideari ekin genion eta
pare bat urtetan 50 kontzer-
tu inguru eskaini genituen,
maketa eta diskoa grabatu
genituen... Ordu mordoa
sartzen genituen lokalean
entseiatzen. Gorputzak atse-
dena behar du, agian ez guk
hartu dugun beste, baina bu-
rua garbitu behar da gauza
berriak egiteko. Hiru urte as-
ko dira, baina disko berriari
izenburua ematen dion ‘La
Ultima cancion’ abestia da-
goeneko jotzen genuen az-
ken kontzertuetan.

- Grabatzea behar zenu-
ten, beraz?

Cillo: Nahiz eta musika
talde amateurra izan, pen-
tsatzen dut talde guztiek
euren lanak grabatu behar
dituztela. Lanak argitara-
tzea, jendeak entzutea eta
euren iritzia ematea beha-
rrezkoa dela uste dut. Nik
abestiak idazten ditut eta
demaseko liberazioa senti-
tzen dut abestiak publika-
tzean.

Moshky: Lan asko egin eta
gero zure sorkuntza gaileta
horretan grabatuta egotea
beharrezkoa da. Bizitza oso-
rako zerbait da.

bideratzeko gaitasuna ere badu.

ZEeRMIK

SISTEMA ELEKTROMIKOEN GARAPEMA
DESARROLLO DE SISTEMAS ELECTRONICOS
FLECTRONIC SYSTEM DEVELOPMENT

ZERMIK INGENIERIA S.L. mikrokontrolatzaile
bidezko diseinu elektronikoak garatzen
espezializatua dagoen ingeniaritza-enpresa da.
Horrez gain, LabVIEW-ren bitartez sistema
industrialen kontrola eta monitorizazioa

8 2. T

~~ www.zermik.com

Usaetxe plaza 6-8, behea
Arrasate-Mondragon (Gipuzkoa)
Telf: 943 23 10 12




2018ko apirila

- Esan duzuen bezala,
aldaketa eduki duzue
baterian. Taldearen esti-
loa ere aldatu dela esan-
go zenukete?

Moshky: Baietz esango
nuke. Disko berriak abesti
landuagoak dituela esango
nuke. Aldaketa handia dago
disko batetik bestera.
Hardcore-melodikora jo-
tzen du disko berriak, au-
rrekoak ordea, rock eta

metal doinuak zituen.

Cillo: Egia da, baita ere,
jendeak gure musika iden-
tifikatzen duela eta hori
0s0 garrantzitsua da.

- Zein da Orihenen esen-
tzia?

Cillo: Lagun talde baten
moduan hasi ginen ondo pa-
satzeko eta gauzak egiteko
asmoarekin, beste barik, eta
egin genituen. Momentu ba-
tean taldekide bakoitzak be-
re aldera jo zuen eta txarto
pasatu genuen, ez genekie-
lako zer egingo genuen.

Moshky: Lanak asko neka-
tzen du eta atsedena har-
tzea lan egitea bezain ga-
rrantzitsua da. Lokalean sar-
tzea eta hankak geldituko
dizkizun inor ez edukitzea
ez da oso ona.

ElKARRIZKEIA‘ ]

“Taldekideekin furgonetan
kontzertuak eskaintzera joateak
duen xarma demasa da”

Cillo: Hasierako izpiritua
berreskuratu dugula pen-
tsatzen dut. Gauza serio
eta duin bat egiteko ez za-
ra gauza horren esklabu
izan behar.

Unai: Gozatzeko asmoa-
rekin gaude hemen. Kon-
traesana dirudi, baina gau-
zak hobeto egin eta gehia-
go lantzen dituzun heine-
an, gehiago gozatu ahal du-
zu. Zuzenekoetan, adibi-
dez, urduritasun gutxiago-
rekin jotzeko aukera duzu
aurretiko lara ondn eginda
badago. Gainera, esperien-
tzia eta praktikaren bitar-
tez lortutako eboluzioa
ikusten du taldekide bakoi-
tzak eta, era berean, tal-
dearen eboluzioa ere an-
tzematen da. Horrek guz-
tiak poz handia ematen du
eta oso garrantzitsua da.

- Taldea sortu zenutene-
an gaur egungo egoera
imajinatzen zenuten?

Moshky: Nik ez. Taldeak
gutxiago iraungo zuela
pentsatzen nuen, momen-
tuko zerbait izango zela us-

te nuelako. Proiektu ho-
nek, ni behintzat, lotu
egin nau.

Cillo: Taldekide bakoi-
tzak beste musika-talde
nagusi bat zeukan. Orihen
ez zen denbora-pasa, baina
bai bigarren mailako zer-
bait. Gaur egun, ordea,
Orihen da nire talde baka-
rra eta %100ean nago ber-
tan.

o NEREA INIGUEZ

San Inazio 4 - Ermua
943 030 512 / niklinikka@gmail.com

- Eta besteok?

Moshky: Batzuk bi tal-
detan gaude, beste batzuk
bost taldetan... Storbais
taldeko kidea naiz eta 25
urte beteko ditugu ekaine-
an. Talde aktiboa da, bai-
na Orihenek harrapatu
egiten zaitu.

Unai: Nik ere badaukat
lagun artean sortu genuen
beste talde bat. Orain de-
la 12 urte hasi ginen, bai-
na nahiko ezegonkorra da.
2015ean diskoa grabatu
genuen, baina hamar urte
ezer grabatu barik egon
ginen eta zortzigarren ur-
tean antsietateak jota ne-
goen ezer kaleratu ez ge-
nuelako.

- Kontzertuen agenda
zehaztu duzue?

Cillo: Vertigo Rockeko
aurkezpenera heltzea es-
pero dugu, eta gero jaie-
tan ibiltzeko asmoa dau-
kagu. Uda ostean ibiliko
gara buru-belarri kontzer-
tuetan. Agian ez dugu au-
rreko urteetako kontzertu
kopuru handia eskainiko,
baina prestatuko dugu
zerbait. Gainera, kanpora
joatea oso gustuko dugu.

Moshky: Taldekideekin
furgonetan kontzertuak
eskaintzera joateak duen
xarma demasa da.

Cillo: Nik ezin dut uler-
tu musika-talde bat entse-
gu, CD eta kontzerturik
gabe.

Ekhi Velar

ARRIETA CORDEV

Etxetresna elektrikoak,
telebistak,
musika-ekipoak...

...prezio eta kalitate
ezin hobean.

VI. Centenario kalea, 5 - ERMUA

Drogefenitturri, 266 zk.



MALLABIAN ZER?

2018ko apirila

25 urteko zorion kantua

Jasokunde abesbatzak 25 urte bete ditu eta, urteurrena ospatzeko,argazki-erakuske-
ta antolatu du Mallabiko Hamabostaldi Kulturalaren barruan. Argazkiak, bideoak,
komunikabideetako albisteak, arropak eta oroigarriak,izango dira bertan, besteak
beste. Maritxu Rotetaren zuzendaritzapean eman zituen lehen pausoak abesbatzak,
eta Agurtzane Mentxaka, Uxue Alonso, Esther Fernandez Iratxe Uribelarrea etorri

ziren gero. Hemen dituzue 25 urte hauek utzi dizkiguten argazki batzuk. ZORIONAK!

Tasio eta Sabino

=Ez nau konbentzitzen abesbatzan txikienak

atzeko lerroan kokatze&%

Drogetenitturri, 266 zk.

2018ko apirila

10‘ERREPORTAJEA
Hiru egunez euskaraz bizitzen

Ermuan euskara sustatzeko helburuarekin
sortutako ekimena da Ermuan Bagara eta,

azken urteotan egindako lana
azpimarragarria bada ere, aurten beste
aurrerapauso bat emateko egitasmoa
jarriko du herritarren esku maiatzean.
‘Ermuan Bagara, hiru egun euskaraz’
goiburuak ondo azaltzen duen moduan,
herrian hiru egunez euskaraz aritzeko
ariketa soziala egingo da, Euskaraldian
hamaika egunez Euskal Herrian egingo den
jardueraren mokadutxoa.

rmuko Euskaltzaleen

Taldea buru-belarri da-

bil euskararen alde la-

nean azken hilabeteo-
tan. Azaroaren 23tik abendua-
ren 3ra Euskal Herri osoa eus-
kaldunduko duen Euskaraldia
ekimen ezagunaren apustua ja-
so eta gero, horren harira Er-
muan egingo diren dinamika
eta ekintzak prestatzen dabil-
tza euskaltzaleak. Erronka han-
dia da, baina baita egiteko go-
goa ere, eta orain arte euska-
raren alde egindakoari beste
buelta bat eman nahi izan dio-
te aurten.

Ermuan Bagara eta Euskaral-
dia 16 urtetik gorakoentzat zu-
zendutako ekimenak dira eta,
hori kontuan hartuta, maiatza-

ren 25etik 27ra egingo diren
ekintzen dinamikak moldatu
eta egokitu dituzte. “Beti pen-
tsatu izan dugu umeek ekarriko
zutela aldaketa, baina umeek
erreferenteak behar dituzte,
eurak imitatuz hazten baitira.
Beraz, erreferente horiek alda-
tzen saiatuko gara, umeak giro
horretara egokitzeko”, adierazi
digu Unai Rodriguez Ermuko
Euskaltzaleen Taldeko kideak.
Euskaraldiaren barruan aza-
roan eta abenduan egingo den
bezala, ‘Ermuan Bagara, hiru
egun euskaraz’ ekimenak he-
rrian hiru egunez euskaraz bizi-
tzeko aukera, erronka edo es-
perientzia eskainiko die herri-
tarrei. Horretarako, aurrerago
azalduko diren AHOBIZI eta BE-

LARRIPREST figurak erabiliko
dira, eta hainbat ekintza egin-
go dira maiatzaren azken aste-
buruan. “Herrian euskarazko
jarduerak egiteko aitzakia dira
ekintza hauek, baina garrantzi-
tsuenak ez dira jarduerak, bai-
zik eta ekintza hauek ekartzen
dutena”.

Mota guztietala
ekintzalk

Maiatzaren 25ean, ostirala,
goizeko 9:00etan hasi eta
maiatzaren 27ko 20:00ak arte,
mota ezberdinetako ekintzak
egingo dira euskaraz, herrita-
rron parte-hartzea sustatzeko.
Egutegia zehazteko dago orain-
dik, baina antolatzaileek aurre-
ratu dutenez, kirol ekintzak,

dantzak, musika, mintzaprakti-
kak eta hitzaldiak egingo dira,
besteak beste, euskara nagusi
izango den asteburuan. Ermuko
herritarrek antolatutako ekin-
tzak izango direla adierazi di-
gute antolatzaileek, eta 25 el-
karte inguru ibili direla egita-
rauaren sorkuntzan, “nahiz eta
elkarte gehiago batuko diren”.

“Handia” filma (gazteleraz-
ko azpitituluekin) maiatzaren
26tik 28ra eta 27an ‘Leo Da
Vinci, Mona Lisa misioa’ ume-
entzako pelikulen emanaldiak
zehaztuta daude. Okupazioa-
ren eta autogestioaren inguru-
ko hitzaldia ere eskainiko da
eta musikak garrantzia handia
izango du asteburu horretan.
Musika eskolak batukada egin-

Iberikoetan
espezialistak

Drogetenitturri, 266 zk.

Tel: 943 172 454
sehiga.proteccionlaboral@gmail.com

zuzenbidekontuak(@gmail.com

CAPRI

PIZZERIA
943 03 33 15




2018ko apirila

go du, erromeria egongo da,
Pispilu abesbatzak kantuz jan-
tziko du herria, 25ean Ostera Be
taldea arituko da, 26an Issuna
eta Kokeinek kontzertua eskai-
niko dute eta, ondoren, Jon Sa-
ezek musika jarriko du.

Ekintza  garrantzitsuenak
maiatzaren azken astean egingo
badira ere, hilabete osoan ze-
har izango da euskal giroa. La-
runbatetan, 12:30etik 14:30era,
postu informatiboa ezarriko da
Zubiaurre kalean Ermuan Baga-
ra eta Euskaraldiari buruzko
nondik norakoak eskaintzeko,
eta AHOBIZI eta BELARRIPREST
moduan izena emateko aukera
eskainiko da. Gainera, kamise-
tak eta agendak jarriko dira sal-
gai. Maiatzaren azken astean
egunero egongo da postu infor-
matiboa eta 22tik 24ra AHOBIZI
eta BELARRIPREST moduan
izendatzeko txapak banatuko
dira.

AHOBIZI eta
BELARRIPREST

Ermuan Bagarako aurtengo
edizioan AHOBIZI eta BELARRI-
PREST figurak jarriko dira mar-
txan eta, moduren batean, Eus-
karaldirako proba bat izango
da. Ekimenean parte hartzen
dutenek figura horiek adieraz-
ten duten konpromisoa hartu
beharko dute eta hipokresian
ez erortzea eskatzen dute an-
tolatzaileek. “Legitimitate so-

ziala lortzea da asmoa”, azpi-
marratzen dute. Norberak har-
tuko duen erabakia izango da
eta praktika maila indibiduale-
ra eraman arren, lan kolektiboa
izango da.

Unai Rodriguezek bi figura
horien inguruko azalpena eman
digu. “Askotan arazoak izaten
ditugu AHOBIZI eta BELARRI-
PRESTak izendatzeko orduan.
AHOBIZlak euskaraz ondo daki-
ten pertsonak eta BELARRI-
PRESTak euskaltegietako ikasle-
ak izan behar dutela ematen
du, eta hori ezeztatu nahi du-
gu”. Bere berbetan, AHOBIZlak
izango lirateke egunerokotasu-
nean euskaraz hitz egiten dute-
nak eta hiru egun horietan eus-
karari eutsiko diotenak. Euskal-
dun petoak izan daitezke, bai-
na baita hizkuntza ohiturak al-
datu nahi dituzten euskaldun
berriak ere, adibidez. “BELA-
RRIPRESTak izan daitezke eus-
karaz ondo ez dakitenak, eus-
karaz hitz egiteko gai ez dire-
nak (lotsagatik edo nahi ez du-
telako, adibidez) edo euskal-
dun petoak izan arren, hiru
egun horietan euren hizkuntza
ohiturak aldatu nahi ez dituzte-
nak (hau da, euskaraz oso ondo
dakitenak, erabiltzen saiatuko
direnak, baina ez dutenak ber-
matzen hiru egun horietan eus-
karaz dakiten guztiekin euska-
raz egingo dutela)”. Eurekin
edonork euskaraz egitea ahal-

bidetuko dute BELARRIPRES-
Tek, “eta modu positiboan har-
tuko dute gainera”, eta euska-
raz saiatuko dira erantzuten,
ahal duten heinean. Hizkuntza-
rekin eroso egotea da BELARRI-
PRESTaren papera, eta AHOBI-
Zlena jokabide urratzaileagoa
izango da, hizkuntza ohiturak
apurtzeko bidean. Beraz, AHO-
BlZlak eta BELARRIPRESTak gai-
tasun linguistikoekin lotzea
ezabatu egin behar dela dio Ro-
driguezek. “Bakoitzak hartzen
duen konpromisoa da gakoa,
jakinda figura bakoitzak zer
esan nahi duen. Ez dauka zeri-
kusirik euskara mailarekin”.
AHOBIZlak bezain garrantzi-
tsuak dira BELARRIPRESTak:
“Denok eroso egongo garen ze-
lai bat behar dugulako euskara
praktikatzeko”. Figura biak ez-
berdindu ahal izateko, norbera
AHOBIZI edo BELARRIPREST

moduan izendatuko duten txa-
pak banatuko dira. “Horrek
ahalbidetuko du bata bestea-
rengana aurreiritzi gabe joa-

”

tea”, Ermuko Euskaltzaleen
Taldeko kidearen iritziz.
“Jendeak argi eduki behar du
Ermua ez dela hiru egunetan
guztiz euskaldun bihurtuko”,
azpimarratzen du Rodriguezek.
Prozesu luzea izango dela ira-
gartzen du eta herria euskal-
duntzeko bidean herritar gehie-
nek gutxieneko ezagutza maila
edukitzea garrantzitsua dela.
“Gutxienez, ohiko elkarrizketa
motzak mantentzeko ezagutza
bat”. Horretarako, hizkuntza
ohituren garrantzia azaldu du,
automatikoki irteten zaiguna
delako, eta AHOBIZI eta BELA-
RRIPRESTen ekintzaren bitartez
ohitura berriak hartu eta lan
hori erraztu nahi da.
Ekni Velar

Fevnetenin

N IRish L(I\*@.Rn
Gosari, bazkari eta afariak
eramateko prestatzen dugu

Astegunetan 7:00etatik zabalik
Asteburu eta jaiegunetan,
10:00etatik.

Komentukua z/g - 943030527 Elﬁj

CITROEN
Autos AMEDI

Zearreko buelta eraikina 3, L8 pab.
Telefonoa 943 17 04 14

‘nixoak, afariak
Pta bokatak!

Erdikokale 13
(Ermua)

Bitvi-denda  Tailer propica Edlopu-denda

Diseinuak eta kalitateak
bereizten gaituzte

San Peloyo zeharbidea 4 ERMUA (48260) BIZKAIA
www.joyeriosenen.com - joyeriosenen@gmail.com

- Itsaskabra pudina.

- Txipiroiak.

- Piper beteak: okela
edo onddoak.

- Fritoak: urdaiazpikoa
edo onddoak.

- Redondo saltsan.

- Sagar tarta.

- Gazta tarta.

- Tortila patata...

ENKARGVAK
943 030 299

Drogefenitturri, 266 zk.

IMTURGINTZA

PERTSIANAK
m ORBCG

TOLDOS Y PECIRSIANAS

ETXE-BIRGAITZEAK

- Toldoak
- Ostalaritzarako muntaiak
Pertsianak

- Manparak

- Segurtasun pertsianak
- - g:rnuiann dekoratiboak
- Instalakuntzak eta konponketak

- Motorizazioa

ZARRA CEMTHE Ersikine  Zsharkales, 36, 3° 48260 Enmus -Birkaly

ETXETRESNAK

ETXETRESNA ELEKTRIKOEN
SALMENTA ETA KONPONKETA

ELEKTRIZITATEA Diputazioa 7 (Ermua) - 943 17 66 08 ERROTULAZIOA

ARGIZTAPENA
ELEKTRIZITATEA
¢ Proiektuak ¢ Kalefakzioa

¢ Instalazioak ¢ Gaueko tarifa
¢ Erreformak ¢ Erradiadore elekirikoak

¢ Argi errotuloak e Irudi
* Autoendako korporatihoa

errotuloak * Neoia
* Barne * [Inpresio
errotulazioa tigitala formato
handian

Goitondo behekoa industrialdea
C-1 partzela, 5 behea (Mallabia)
T/ F:943 17 00 36 * rotek @telefonica.net

Diputazio, 13 943 17 65 25
689 23 31 71

Mondragon
Unibertsitatea

Auto baten xasis-a
3D inprimagailu baten
eraiki dugu.

Nexea Sanches Fchesarinera

Errenteria. Prozesu Industrialetako
Ekoteknologien Ingeniaritza, 3. maila

ARRASATE - APIRILAK 26
OSTEGUNA, 17:30 / Areto Nagusia

ORONAIDEO-MAIATZAKS
LARUNBATA, 10:30 / Areto Nagusia

GOIERRI - MAIATZAK 26*
LARUNBATA, 10:30 / Areto Nagusia

ATE IREKIAK

UNIBERTSITATE GRADUAK

; = L
GOl ESKOLA ENPRESAGINTZA
POLITEKNIKOA FAKULTATEA

ONATI- APIRILAK 28
LARUNBATA, 11:00 / Areto Nagusia

BILBAO - MAIATZAK 5
LARUNBATA, 11:00 / Areto Nagusia

BIDASOA - MAIATZAK 17
OSTEGUNA, 18:00 / Areto Nagusia

HUMANITATE ETA HEZKUNTZA GASTRONOMIA ZIENTZIEN
ZIENTZIEN FAKULTATEA FAKULTATEA Basque Culinary Center

ESKORIATZA - MAIATZAK 12
LARUNBATA, 10:30 / Areto Nagusia

ARETXABALETA-MAIATZAK12
LARUNBATA, 10:30 / Areto Nagusia

* Batxilergoko lehen mailan dauden ikasleei
zuzendutako ate irekia

DONOSTIA - MAIATZAK 12
LARUNBATA, 10:30 / Areto Nagusia

tORRIED N |
EROIA
JOEINARAZ|

o
902110436
www.mondragon.edu/prest

Aiuri Antiespezista Taldea:

018ko apirila

“Gure borroka ez da mugatzen
gizakiak ez diren anlmalletara"

Eibar eta Ermuko lagunek osatzen dute
Aiuri Antiezpezista Taldea. Joan den
urteko irailean eratu zuten taldea eta
urrian egin zuten lehen ekintza, Zine
Foruma. Denbora honetan taldea hazi
egin da eta hainbat ekintzen bitartez
eragiten ari dira herriko jardunean eta
herritarren artean. Eskilarapeko
Ateneoan biltzen dira astean behin, eta
euren Facebook eta Instagrameko
kontuen bitartez edo
aiuriantiespezista@riseup.net
helbidera idatzita jarri ahal da edonor
eurekin kontaktuan.

tzuk jan egiten ditugu eta
euren azalekin janzten gara.
- Zein korronte jarraitzen
du Aiurik?

- Zer da antiespezismoa?
Hainbat korronte daude

antiespezismoaren barruan,

beraz, ez da erraza antiespe-

zismoa zer den zehaztea. Es-
pezieen aurka egiten den dis-
kriminazioa da espezismoa.
Gizaki moduan beste espe-
ziekiko erabilpen batzuk di-
tugu, eta euren nahi eta be-
harrak kontuan izan gabe
erabiltzen ditugu. Zentzu ho-
rretan, txakurra eta katuak
asko maite ditugu, ukiezinak
dira, eta beste animalia ba-

Animalien ongizatearen al-
deko mugimendua da ezagu-
nena, Gobernuz Kanpoko
Erakunde handienek erabil-
tzen duten korrontea, baina
gu korronte abolizionistan le-
rrokatzen gara. Hau da, ani-
maliak erabiltzeari guztiz uz-
tea defendatzen dugu. Publi-
ko handiari begira errazagoa
da bestea erabiltzea, baina

horrek ez du animalien es-
plotazioarekin amaituko. Ba-
dago esaldi bat hori guztia
ondo laburtzen duena: “Ez
dugu kaiola handiagorik nahi,
baizik eta kaiolak apurtu eta
desagertaraztea”.
- Nola sortu zenuten elkar-
tea?

Antzeko ideologia geneu-

kan lagunak batzen hasi gi-
nen eta ahoz aho eman zen
taldearen berri. Talde handia
bildu ginen eta, gure beha-
rrak aztertu ostean, elkartea
sortu genuen behar horiei
erantzuteko. Hasieran ez ge-
nuen pentsatzen talde bat
sortzeko adina indar edukiko
genuenik.

% esanline’
T-Q-@ &

5 846 080 010
Cardenal Orbe Plazan, 06 - Ermua

esanline.es

\ enolim mp

" GARBIKETA ZERBITZUAK;

Tel 618 89 29 60 - 620 13 65 23
E-maila. enolimp@hotmail.com
48620 Ermua (Bizkaia)

Atariak - Bulegoak - Lokal komertzialak - Enpresak
Obra amaiera eta erreformak

www.enolimp.es

BERRITZE LANAK

ZURE ERAIKINEAN

Ez dakizu nondk hasi?

GURE LANTALDE TEKNKOAK
LAGUNDUKO DIZU

ZUK ERABAKI

Drogetenitturri, 266 zk.

- Zein helburu zehaztu zeni-
tuzten taldea sortu zenute-
nean?

Hasteko, antiespezismoa-
ren inguruan ideia eta kon-
tzientzia zabaldu nahi dugu.
Izan ere, gure inguruan ez
daukagu erreferenterik. Era
berean, beste animaliei egi-
ten dizkiegun injustiziak aza-
leratzeaz gain, erantzun ko-
lektibo bat ematen saiatzen
gara.

- Modu ohikoan animalien
aurka egiten diren ekintzei
alternatibak ematea?

Guk ez ditugu alternatiba

bezala planteatzen. Aukerak
dauden momentuan alternati-
bak daude, baina aukera ho-
riek beste norbanakoak zapal-
tzen dituzten momentutik gu-
retzat ez dira alternatibak
izango.
- Munduaren funtzionamen-
dua, gizartearen ohiturak
eta abarrak kontuan izan-
da, zaila da antiespezismoa
gailentzea?

Zaila da, baina borroka guz-
tiak dira zailak eta horrek ez
dio legitimotasuna kentzen
borroka bati. Errotik hartuta
daukagun zerbait da espezis-
moa, euskal gizartean oso
barneratuta dago eta hori al-
datzea oso zaila da. Hortaz,
espezismoa zer den azaleratu
nahi dugu, nahiz eta zaila den

aurka egitea. Gure hezkuntza
espezista da. Txakurrak eta
katuak maitatzen erakusten
digute, baina txerria jaten
dugu. Nola apurtu horrekin?
Zaila da, eta antiespezismoa-
rekiko kontzientzia garatzen
duzun heinean zure egunero-
kotasunean dituzun kontrae-
sanez ohartzen zara. Taldea
sortzearekin batera aldaketa
sumatu dugu gertuko gizarte-
an denbora gutxian, eta one-
rako izan da.
- Nolako ekintzak egin ditu-
zue denbora honetan?
Urrian Zine Foruma eta tal-
dearen aurkezpena egin geni-
tuen. Hezkuntza espezista
0s0 barneratuta daukagu, na-
turala dela esaten digute, eta
hainbat mito apurtzeko balio
izan zuen Zine Forumak. Aza-
roan Ekintza Antiespezisten
Nazioarteko astea ospatu zen
eta kontzentrazioa eta difusio
lana egin genuen. Sanmarti-
netan gure ekintza zuzen eta
adierazgarriena egin genuen.
Gure helburua ez da elikadu-
raren inguruko gauzak alda-
tzea bakarrik, beganoa izatea
antiespezista izatearen ondo-
rio logikoa delako; beraz,
beste era bateko ekintzak be-
harrezkoak dira. Sanmartine-
tako txerriaren espazioa pan-
kartekin inguratu genuen ‘Ez
da zer, norbait da’ eta ‘Ani-

loekin. Animalien interesak
kontuan hartzen ez ditugula
eta txerria toki txiki horretan
sufritzen dagoela salatu nahi
izan genuen. Gero, pintxo-po-
te beganoak egin ditugu, Ga-
bonetan otar beganoak zoz-
ketatu ditugu, Zarata Gaua
antolatu berri dugu, eta abar.
- Ekintza horiez gain, nola-
koa da taldearen jarduna?

Astean behin Eskilarapekon
batzen gara eta beti zerbait
esku artean edukitzen dugu-
nez, gauzak prestatzen ego-
ten gara. Orain, barneko lan-
keta egin behar dugu asanbla-
da moduan egituratzeko. Ho-
rizontaltasuna dago gure prin-
tzipioen artean, baina hori-
zontaltasun hori nola lortu
landu behar dugu. Bestetik,
hausnartzeko eta berba egite-
ko ere aprobetxatzen dugu,
baina natural irteten da.

- Beste talde edo kolektibo-
ekin elkarlanean zabiltza-
te?

Bai. Adibidez, Sagardo Egu-
nean Gazte Asanblada gurekin
kontaktuan jarri zen pintxo-
poterako txistorra beganoa
egiteko eta Eibarko Libre Egu-
nean jatekoa guk prestatuko
dugu. Ez dugu elikaduran zen-
tratu nahi, baina bada modu
bat taldea ezagutarazi eta
hortik gehiago sakontzen has-
teko. Orokorrean beste talde-

proposamenak. Badaude
erresistentziak, baina talde
askorentzat erabilgarria da
jende gehiago edukitzea, es-
ku gehiago lan egiteko, eta
guk indarra daukagu. Guk
planteamendu politiko bat
eramaten dugu, baina horre-
kin batera laguntzeko eskuak
ere. Gainera, talde moduan
oso intersekzionalak gara.
Animalien askapena da gure
helburua, baina beste borro-
ka mota batzuk babesten di-
tugu eta, babesa emateaz
gain, horrelako gauzak lan-
tzen ditugu taldean. Adibi-
dez, komisio ez-mistoa sortu
dugu taldean eta emakumez-
koak soilik batzen gara ber-
tan. Bada, Eibarren egin zen
Zarata Gauerako protokolo
bat landu genuen erasoen au-
rrean nola erantzuteko. Pa-
triarkatua edozein tokitan da-
go presente eta Aiuri defini-
zioz feminista izan ez arren,
feminista da. Gure lanak ani-
malien ingurukoa bakarrik de-
la eman dezake kanpotik, bai-
na guk animaliatzat daukagu
gure burua eta zentzu horre-
tan, adibidez, guretzat ez da
justua emakumeen aurkako
indarkeria eta hori ere borro-
ka antiespezistaren barruko
ardatza da. Gure borroka ez
da mugatzen gizakiak ez di-
ren animalietara.

txikitatik hartu duzunaren maliak ez dira produktuak’ le- ek ondo hartu dituzte gure Ekhi Velar
l l Ial I U ﬂ ﬂ GTﬂ burdindenda
R Srvea R Giltzatle
a Sl II I R Tresnernia R Sarradlagintza
9, LORADENDA ) * Bribolagea * Rit altyaniak
%"Zio o83 \1& X Ewadlak
29 - ERMUA - Te\- Geliarnkalea §_ Tel: 943 17 65 671 ERMUA |

IARARBIXR LRFETEGIR
Egunero 8:30etik aurrera zabalik

binatuak - Ogitartekoak
Probaleku z/g (Ermua) 699 292 043 - 636 549 154

.

EUSKAL BIRUSAREN
BATZAR OROKORRA
MAIATZAREN 21EAN

Euskal Birusa Euskara Elkarteak
Batzar Orokorra egingo du maia-
tzaren 21ean Lobiano Kultur
Etxean. Bi deialdi egingo dira, bata
18:45ean eta bestea 19:00etan.
Gai ordenari dagokionez, iazko
kontuak aztertuko dira, aurtengo
aurrekontua argitaratuko da eta
aurten garatuko diren proiektuen
berri emango da.

TALDE ARGAZKIA

1998an eta 2008an egin bezala,
2018an ere Euskal Birusa Euskara
Elkartearen talde argazkia egingo
da. Argazkia maiatzaren 27an ate-
rako da, Ermuan Bagara egitasmo-
aren barruan, 14:00etan (bazkaldu
aurretik) Plazan. Elkarteko bazki-
deez gain, herriko euskaltzale guz-
tiak daude argazkian ateratzera
gonbidatuta.

ERMUAN KANTUAN
EGITASMOAN PARTE
HARTZEKO
GONBIDAPENA

Maiatzaren azkeneko astean euska-
ra nagusituko da eta hainbat ekin-
tza egingo dira euskararen erabil-
pena sustatzeko. Tartean, hilaren
27an, Ermuan Kantuan egitasmoa
egingo da 13:00etan Plazan eta
ordu eta erdiko kalejira egingo da
herriko kaleetan. Hori dela-eta,
ekimenaren arduradunek bertan
parte hartzeko gonbidapena luzatu
dute.

2018ko apirila

Bookcrossing, euskarazko 47 liburu Ermuko
kaleetan solte

Euskal Birusa Euskara Elkarteak eta Ermuko Udal Liburutegiak Bookcrossing egi-
tasmoa jarri dute martxan maiatzaren 31ra arte. Euskarazko 47 liburu askatu
dituzte Ermuko kaleetan (geltokian, plazan, txokoetan...), nahi duenak hartu eta
irakurtzeko. Ekimenaren izena daraman plastikozko poltsa baten barruan joango
dira liburuak eta egitasmoaren azalpena dago bertan idatzita. ‘Irakurri, Gozatu
eta Oparitu’ proiektuaren barruan g -
kokatzen den egitasmoa da eta
mota guztietako liburuak askatuko
dira: haurrentzako liburuak, poe-
mak, eleberriak, eta abar.

Liburua kalean hartzen duen bakoi-
tzak liburua irakurri, fitxa bete eta
liburutegira itzuli dezake. Parte-
hartzaileek herriko dendetan eus-
karazko liburuak erosteko %35eko
deskontu-txekea lortuko dute,
ekainaren 15era arte erabili ahal
izango direnak. Gainera, kanpainan
parte hartzen dutenen artean 30
euroko txekea zozketatuko da hile-
ro.

Gure Esku Dago-ren giza-katea pasako da
Ermutik ekainaren 10en

‘Eman eskua etorkizunari’ lelopean burutuko da aurtengo giza katea ekainaren
10ean eguerdiko 12.00-12.30. Donostia-Bilbo-Gasteiz hiriburuak lotuko dituen
100.000 pertsonaz osaturiko katea lortzea izango da erronka. Oraingoan Ermutik
pasatuko da eta 2km izango ditu gure herriak, helburua 500 pertsonaz osaturiko
kilometroko katea osatzea izango da eta 2. kilometroa Ondarruk beteko du Areitio
eta Sallabenteko biribilguneak lotuz.

Parte hartzeko, zapatu eguerdietan izena emateko aukera izango du nahi duenak
Patxi plazan. Norbanako bakoitzak bere datuak eman beharko ditu taldeak dauz-
kan esku orrietan eta 5 euroren truke zapi bat jasoko da egunean bertan erama-
teko (pertsona-zapia-pertsona).

GED lan taldeak parte-hartzeko gonbitea luzatzen dio Ermua herriari. “Egun hori
zoragarria izateko lan asko dago burutzeko oraindik, bai aurreko egunetan eta
baita egunean bertan ere, denok eman behar dugu zerbait gutxi batzuk dena
eman behar ez dezaten”, adierazi du plataformak. “Animatu eta parte hartu!
Eman eskua etorkizunari!”.

solozab
@)

tTabak

forrekua 1
tel./fax: 943 17 07 33

Drogetenitturri, 266 zk.

|
a k

—

crtika

IT2¢€
v ENTZUMENAREN DOHAINEKO KONTROLAK
v AUDIFONOETAN AZKENENGO TEKNOLOGIA

Probaleku, 7 Tfnoa. 943 17 46 51

a




2018ko apirila

KIROlZAI.E‘ 7

Motorren gaineko pasio goiztiarra

Zazpi eta zortzi urte besterik ez dituzte, baina

ia jaiotzetik daukate motorrekiko pasioa. June

Lopez, Markel Pereiro, Aiur Areitio eta Hugo
Jimenezek asko gozatzen dute bi gurpilen
gainean eta abilezia handiz meneratzen
dituzte motorrak lurrezko zirkuituetan.
Gainera, umeek “talde polita” osatzen dutela
diote gurasoek. Izan ere, hori da
garrantzitsuena eurentzat, haien
seme-alabek ondo pasatu eta gozatzea.

iurren aitak, Xuba-

nek, betidanik izan

du motorrekiko za-
letasuna eta bere

pasioa heredatu du semeak.
“Hiru urte bete baino lehe-
nago motor elektriko bat
ekarri zion Olentzerok”,
azaltzen digu Xubanek, “bi-
zikletan ibiltzen ikasi baino
lehen”. Madrilen ikastaro
bat egin zuen Aiurrek eta
bere afizioa hazten joan
zen. Umea bera ere hazi
egin zen eta, aitaren esane-
tan, “gorputzak gasolina es-
katzen zion”. 50 zentimetro
kubikoko (zk) motor auto-
matikoa erosi zuen eta gero
beste motor hobeago bat.
lkastarotik ikastarora bere
maila hobetu zuen Aiurrek
eta 65zk-ko eskuzko aldake-
tadun motorra dauka orain.
Aiurren antzera hasi zen
June, baina pixka bat beran-
duago, bost urterekin. “Ba-
teriazko motorra eduki zuen
lehenik”, dio Topok, bere ai-
tak, “eta gero 50zk-ra eta
65era egin zuen jauzia”. To-
pori ere beti gustatu izan
zaio motorren mundua, bai-
na bera jaitsiera-bizikletan
aritzen zen. “Juneri pedalei

eragin gabe aurrera egitea
gustatzen zitzaion”, dio To-
pok barrezka. “Motorrarekin
emozionatuta dago eta ibil-
tzera joan ezin garenean ha-
serretu egiten da”. Neskak
eta mutilak elkarrekin ibil-
tzen dira, berezitasunik ga-
be.

Entrenatzen eta
Ilehian

Xubanen gurasoek base-
rria daukate eta zirkuitu bat
prestatu dute bertan umeak
motorrean ibiltzeko. Han
entrenatzen dute eguraldi
ona dagoenean eta hainbat
lasterketa ere antolatu di-
tuzte. “Hemen motokrosean
ibiltzeko arazoetako bat
eguraldia da. Bi edo hiru or-
duko bidaia egin behar dugu
zirkuitu egoki batean ibil-
tzeko”, dio Xubanek. Beste-
la, ahal dela, baserriko zir-
kuituan ibiltzen dira, baina
ez da gauza bera.

Umeek osatzen duten tal-
dea aparta dela aipatzen
dute gurasoek. “Batak bes-
tea animatzen du eta, en-
trenatu eta gero, elkarrekin
jolasten dute”. Talde mo-
duan aritze hori da gakoa

gurasoentzat, batak bestea
ziztatzen duelako. Taldeak
izena ere badauka: Eitzaga
Xtrem.

Motokrosean hainbat mai-
la daude lehiatzeko orduan,
zentimetro kubikoen arabe-
ra. Zirkuitu batean lehia-
tzen dira eta hainbat buelta
ematen dituzte bertan. Au-
zoetako lasterketetan aritu
dira, eta baita hainbat cross
country eta Enduro txapel-
ketetan ere. Ordubeteko
erresistentzia lasterketa da
cross country, adibidez.

Euskadi, Gaztela-Mantxa
eta Nafarroako motokros
txapelketetan lehiatzen dira
Eitzaga Xtrem taldeko kide
gazteak, eta poliki-poliki
aurrerapausoak ematen ari
dira. Xubanek adierazi digu-
nez, Espainiako Txapelketan
ibili berri da Aiur. “Ez zen
ondo irten, baina ikasteko
balio izan du”.

Segurtasuna nagusi

Kirol arriskutsua dela ai-
tortzen dute gurasoek, baina
euren seme-alabek guztiz
modu seguruan korritzen du-
tela azpimarratzen dute.
“Ekipamendua, jantziak,
kaskoa eta segurtasunerako
hartu behar diren neurrien
garrantzia erakusten dizute
lehendabizi ikastaroetan”,
dio Xubanek. Gainera, kirol
honek umeei ematen dien
disziplina goraipatu du. “Zir-
kuitu batean ibili behar dira
eta hainbat gauza hartu be-
har dituzte kontuan ibili au-
rretik”. Zentzu horretan, eu-
ren seme-alabek segurtasu-
naren kontzientzia barnera-
tuta daukatela diote. “lkas-
taroetan asko ikasi dute. Ni-
re alabak, adibidez, bizikle-
ta hartzen badu, berehala
janzten ditu guanteak eta
kaskoa”, esan digu Topok.
Ermuko gaztetxo hauek dis-
ziplinaz eta gozamenez eki-
ten diote euren pasioari.

Ekhi Velar

SANTOS VEGA CARRASCO
(2018ko apirilaren 13an)

EUSKAL BIRUSEKO LAN TALDEA

Drogefenitturri, 266 zk.



ESKOLEN TXOKOA

Mallabi eskolako albisteak

018ko apirila

Esperimentuen txokoa

H.H koak aurten ere esperimentu txokoa zabaldu
dugu!! Baina nobedade batekin: familien inplika-
zioarekin.

Oso esperientzia polita eta aberatsa izanda da
irakasle, ume eta parte hartu duten gurasoentza-
ko.

Lehenengo esperimentuarekin, “Elektrizitate es-
tatikoa” begi bistaratzea lortu genuen: umeek pu-
xikak puztu, artilean igurtzi eta lumak, fideoak eta
paper zatiak dantzatzen ipini zituzten, baita be-

raien ileak ere.
Hauek bai ikertzaile onak!!!

Eureka museora bisita

Mallabiko Learreta Markina eskolako Lehen Hez-
kuntzako ikasle guztiak martxoaren 16an Donostia-
ko Eureka museoa bisitatzera joan ziren. Han dago-
en erakusketa ikusi ondoren, simulagailuan ibili eta
animalien lnguruko hainbat tailerretan parte hartu
zuten.

Bisita abe-
rasgarria eta
¢4 bikaina izan

zen. lkasteko

{ eta primeran
pasatzeko au-
8 kera ederral

Martxoak 8

Martxoak 8an, urtero lez, emakumearen presentzia ikustaraztea da gu-
re helburua, horretarako aurten gertuen ditugun emakumeak bistaratu di-
tugu GURE AMAK PRO-
TAGONISTAK lelopean
eta martxoan zehar es-
kolan erakusketa bat
egin da.

Arratsaldean 3.ziklo- #
ko ikasleak, ERRE ZENI-
TUZTEN kantaren dan- |
tza eskaini ziguten
frontoian

OSASUNA * ESTETIKA

Zubiaurre, 29 - Ermua - 943 170305
Drogetenitturri, 266 zk.

Erdikokale 1, 1. A
48260 Ermua

© 943 17 47 44

Zuri egokitzen
den odontologia

SAN PELAYO La odontologia
s amcsionn. | CUE S€ adapta a ti

EDERTASUNA

Dra. OLATZ GARCIA ARREGUI cu 1 1284

g,apal ndeg' o 4

- PADI
. IMQ 2943 17 04 04 Aano
. SANITAS =

L\- Egokitutako burua
(_, garbitzeko konketa

943 17 28 09 - Goienkale 12

- DENTYRED o
- AZKARAN
- OCASO

lleapaindegia
Estetika

Tel: 943 03 17 56 Diputazio, 5 ERMUA

mzm‘

Ertzak (boterearen garaipena
beti porrot bat da)

egu luze honetako aste-

buru bateko arratsalde

batean, etxeko teknolo-

giako gailu guztiak albo
batera laga eta marrazki bat el-
karrekin koloreztatzen ari ginela,
gure seme-alabek oso ondo mar-
gotzen genuela esan ziguten. Nik
galdetu nien ea zergatik uste zu-
ten ondo margotzen genuela.
“Ertzetatik ateratzen ez zaretela-
ko”, izan zen haien erantzuna.
Hasieran ertzetatik irten barik
margotzeko trukoren bat erakus-
teko tentazioa izan nuen, baina
bi aldiz pentsatu eta gero, azke-
nean beraien margotzeko modua
gurea baino gehiago gustatzen
zitzaidala esan nien.

Horrela, marrazkia kolorezta-
tzen jarraitu zuten, energiaz,
marretatik irtetzeko beldur ba-
rik. Koloretako arkatza esku ar-
tean, nik koloreztatutako ma-

«

Beldurrit 3aée

rrazkia begiratu nuen eta kontu-
ratu nintzen ez zeukala ezer be-
rezirik, ez zuela inolako nortasu-
nik, esku domestikatu batek
egindako lana zela, besterik ez.
Estandarra. Makina batek egin
zezakeena. Aldiz, beraien ma-
rrazkia bakarra zen. Beldurrik
gabe marraztean, ezarritako ere-
duak gainditzean, sorkuntzaren
bidea aukeratu zuten.

Txikitatik ikasten dugu marre-
tatik ez irtetzea dela ondo egitea
eta horrek eragin zuzena du erai-
kitzen dugun gizartean. Gure gi-
zartearen egungo eredua alda-
tzeko mugimenduren bat egiten
duenak zigorra jasotzen baitu.
Deserosoa egiten zaio botereari
edozein egitura aldatzeko ahale-
gina, aldaketak beti direlako zai-
lak, baina bereziki ondo erakutsi
digutelako txikitatik nahi dugun

kolorea aukeratu dezakegula

marraztean,

ezattitako ereduak qainditzean,
Sorbuntzaren bidea aa(’eraz‘a 2tden ))

TelF.:

banatzaile ofiziala

Jabi Vidal

marrazkia koloreztatzeko, beti
ere ertzetatik ez irtetzeko bal-
dintzarekin.

Gogora etortzen zaizkit Katalu-
niako urriaren leko irudiak, eta
oraindik itxaropena dagoelakoan
nago, oraindik badira ertzetatik
irteten diren batzuk eta irudime-
na erabiliz boterea gainditzen
dutenak. Gure esku dago zelan
jarraitu marrazten, ertzetatik
atera gabe edo ertzetatik kanpo.
Ekainaren 10ean beste urrats bat
eman dezakegu gure marrazkia
ertzetatik kanpo marrazteko.

Hamburgueseria

TITANIC

- Luis Cafias familia - Pazo Senorans - Txakoli Akarregi

Udal Euskaltegia

- Afada Real - Vicente Gandia - Milana b
- Yllera taldea - Oriol Rossell - La Loca Juana Te_resa Murga Eralkl_na
- Gomez Cruzado - Astobiza txakolina - nitida Goienkale 2/g 2. solairua

ERMUA - 943 170 925

arral@arral?7.com - Pol. Ind. Goitondo Golkoa Parcela Pab. 1 - Mallabia ermukoudaleuskaltegia@gmail.com

s Komunitateak
BN TR Aholkularitza Pintxo dastaketa
juridikoa pote()gn

Tel. /Fax. 943 17 1565/ 943 17 25 04
San Pelaio 6-A (Eroski gainean) 46 PK. - Ermua

pelu querlaizaskun.word press com

Kantabria 2 ¢ TIf: 17 67 83

Drogetenitturri, 266 zk.




20 ‘ ANTZINAKO ARGAZKIAK 2018ko apirila

MALLABIA

1981-82

Argazki hau 1981-1982 ingurukoa da.
Mallabiko Gazte Alai dantza taldea
agertzen da frontoitik irtetzen.
Bertan agertzen dira besteak beste:
Manu eta Belen Riano, Tere Garcia,
Nerea Azpitarte, Ruben Markina,
Berna Berriozabalgoitia eta Martxel
Garitagoitia.

ALEX

B Two seasons ago,

Internations; Nico Lizundia eta Jesus Mari Elgea, eliza
parean Lambretta dotore baten gainean.
= the fincst front Pilotan profesional mailan jokatuko
urt player in the
- o ety zuten biak ala biak. Argazkiaren atzeko
e (e aldea da albokoa, urte batzuk berandua-
= E”E"b’ﬁi““?iﬁ’iﬁ]ﬁ go Jesus Marik egunkari amerikar batetik
family © h & . . .
world's best jai-alal moztutako kirol aipamena: Valentin
])11\r\'5 q“ia\.de\ .
i {;’j(_} “ph;ﬂ,*“:‘r Careaga eta Alex eta Miguel Solozabal
fang ooy e A anaien gainekoa, eskarmentu handiko 3
\l!l[ as dﬂuh|5> A . .
| play zestalari handi. Alexen abiadura eta

CAREAGA . .
1 zehaztasuna goraipatzen dute, Miguelen

abiaduraz aparte, indarra eta trebetasu-
e Font bolit 4y na, eta Valentin zesta modalitatean one-
vho is considered

one of the best in netariko bezala izendatzen dute.
the sport.

SALMENTAK / IRAKASKUNTZA / ZERBITZU TEKNIKOA

VI Centenario 19, behea
Tel. 943 17 90 37 Zubiaurre, 21 Probalekv 3, 1A

e-maila: enter-i@arrakis.es ERMUA - Tel. 943 17 05 42

Drogetenitturri, 266 zk.

Apirilaren 26an
Zorionak Vane! Etxeko

danon partez munduko
ama onenari! Ander,
Mikel eta aitaren partez
muxu eta besarkada
handi bat! Asko maite

zaitugu!!!

SALERQSKETAK ETA AGURRAK‘ )

Apirilaren 8an
Zorionak Eider zure
bederatzigarren urtebe-
tetzean!! Asko disfruta-
tu. Musu handi bat fami-
lia osoaren partez!!

Martxoaren 26an
Zorionak Julen!!

tez maiatasunez!!

Zorionak
Luken!!Musu haundi
bat etxeko guztion
partez!

9 urte!! Etxekoen par-

Maiatzaren 1ean 3
urte betetzen ditu
gure etxeko sorgin-
txoak. Zorionak ANE
etxeko guztion par-
tez!! Muxu handi
handi bat!!

Apirilaren 19an
Zorionak Diana!!! Ondo
pasa zure urtebetetze-
an. Muxu handi bat
Lucia eta aitatxoren
partez. Maite zaitugu.

Apirilaren 15ean
Zorionak Aritz!!! Ondo
pasa zure urtebetetze-
an. Muxu handi bat
Lucia, Diana eta osaba
Oscarren partez. Aupa
zulll

£

Apirilaren 26an
Zorionak zure 9.
Urtebetetzean!! Maite
zaituztegu.

Maiatzaren 5ean
Zorionak txapeldun!!
Unai eta Mikelen
partez!!!

Iragarkia edo zorion-agurra kaleratzeko, bidali mezua:
drogeten@gmail.com

Gogoratu zoriondu nahi duzuenaren izen-abizena idaztea ere.

Azken eguna: Maiatzaren 16a.

/

FOTOKOPIAK INC o tleapaindegia
KOLOREZKO FOTOKOPIAK ‘ oy
HANDIPENAK - TXIKIPENAK Asteartetik ostiralera g L l v
PLANOAK - AZALEZTAPENAK e ,
ke peluqueria
FAX PUBLIKOA 8:30-13:00 o

gt | Y o

. INPRIMAKETAK KAMISETATAN Y | gl A5
943 170474 o 688819336

2] ‘ MAIATZEKO AGENDA

ZINEA

5tik 7ra:

“El aviso” + "Gringo,
se busca vivo o muer-
o

12tik 14ra:
"Ready Player One” +
“Un sol interior”

19tik 21era:
“la casa torcida” +
“Bailando la vida”

26etik 28ra:
“Un lugar tranquilo” +
"Handia”

Ermua Antzokian.
Hainbat ordutegi.

ZINE-KLUBA
Hilak 3:
"Alma Mater”

Hilak 10:

“la casa junto al mar”

Hilak 17:

“Thelma”

Hilak 24:
"El Cairo Confidential”

Hilak 31:

“Invitacién de boda”
Ermua Antzokian.

20:30ean.

UMEENTZAKO
ZINEA

Hilak 6:
“El hijo de Bigfoot”

Hilak 13:
"Rabbit School: guar-
dianes de huevos de

"

oro

Hilak 20:
"El principe encanta-
dor”

Hilak 27:

“leo Da Vinci: Mona
lisa misioa”

Ermua Antzokian.

1/7:00etan.

MUSIKA

Hilak 12:
Abesbatzen kontzer-
tua: Debabarreneko
orfeoia eta Pispillu
Abesbatza.
20:30ean. Santiago

elizan.

Hilak 19:

Vértigo Rock: Def
Con Dos, Parabellum,
Rude Pride, Blowfuse,
The Wizzards,
Violets, Bellako, VWe
Are Apes Hello eta
The Rockos.
16:30etatik.
Betiondoko aparkale-
kuan. Sarrera dohai-

nik.

Hilak 24:
Kontzertua: Silvia
Palumbo. 19:30ean.

lobiano Kulturgunean.
Sarrera dohainik

UMEENTZAKO

EKITALDIAK

Hilak 4,11,18 eta 25:
Haurrentzako jokoak:
Barixakuetan.
17:00etan. Orbe kar-
denalaren plazan.

ANTZERKIA
Hilak 4:

“Ergela”, Txalo
Produkzioen eskutik.
22:15ean. Ermua
Antzokian. Sarrera:

10€
Hilak 11:

“"Amour”, Marie de
Jongh taldearen esku-
tik. 20:30ean. Ermua

Antzokian. Sarrera: 8€

Hilak 18:

"Cuadros de amor y
humor al fresco”, lkasten
taldearen eskutik.
20:30ean. Ermua

Antzokian. Sarrera: 8 €

2018ko apirila

Hilak 25:

“Dudas razonables”,
Banarte Antzerki tal-
dearen eskutik.
22:15ean. Ermua
Antzokian. Sarrera:

10€

BESTELAKOAK
Hilak 5: .

Kulturenarteko jaial-
dia: hainbat eLiz‘o/d/’,
11:00etatik. Orbe

kardenalaren plazan.

Hilaren 7tik 13ra:
Galiaziako letreei
buruzko jardunaldiak:
hainbat ekitaldi. Orbe
kardenalaren plazan
eta Galiziako
Zentroan.

Hilaren 17tik 20ra:
Euskal liburu eta disko
azoka: hainbat ekital-
di. Orbe kardenalaren
plazan.

Hilak 19:

Gavua irekia: hainbat
ekitaldi. 22:00etatik.
Hainbat lekutan.

Hilaren 25etik 27ra:
Ermuan bagara: hain-
bat ekitaldi. Orbe kar-
denalaren plazan,
Ermua Antzokian eta
abarreko lekuetan.

Patxi Lopez

TXINDURRI

TALDEA

Tokian
tokiko

PRO

drra/ndeg/d

ITSASKIAK
ARRAIN FRESKOAK
ETA IZOZTUAK

Zubiaurre, 21
943 17 16 96
ERMUA

Infrenu
Taberna

Kardenal Orbe plaza
943 174584
www.infretaberna.com

MUSIKA
ESKOLA

- Akordeoia - Klarinetea
\)B ové - Biolina - Panderoa
&' ﬂ - Biolontxeloa - Perkusioa
- Bonbardinoa - Pianoa
r ﬂ - Flauta - Saxofoia
oiie. - Kantua - Trikitrixa
- Gitarra - Tronboia

- Gitarra elektrikoa - Tronpeta
- Gitarra baxua
- Lengoaia musikala

Tel. 943 17 12 98 /943 17 18 00 e albokamusikaeskola@hotmail.com

- Txistua

Drogetenitturri, 266 zk.



Eibarko La Salle Azitain

Giza eta Gizarte
Artezko o
Zientzietako

Batxilergoa Batxilergoa

Zienl:zietok | ZATOZ
Batxilergoa GUREKIN

Aurrematrikula zabalik maiatzaren 2tik 14ra

www.lasalleeibar.com
— (@' emaila: azitain@lasalle.es

Euskadi Tel: 943121698




Udako Eskaintza 2018 aek

EUSKALTEGIAK

IKASTARO TRINKOAK
Azterketak
ONLINE IKASTAROAK ERE BAI!

-

2 ASTEKO BARNETEGIAK

EUSKARA ESKOLAK
EUSKARAZ BIZITZEKO
AZTERKETAK PRESTATZEKO

74

FAMILIA BARNETEGIAK

EUSKARA IKASTEKO
SEME-ALABEKIN EUSKARAZ ARITZEKO

B &0

BARNETEGI IBILTARIAK

OINEZ ZEIN BIZIKLETAZ
MINTZAPRAKTIKA EGITEKO

udabarnetegiok@aek.eus
673 200 100 - 946 464 000

WiE ©

www.aek.eus

Euskara ikastaroak

B2 eta C1(EGA) mailako azterkemk prestatzeko ik
Euskara hobetzeko ikastaroa (hobekuntzu]
AZTERKETAK URRIAN: B2/C1 Maila

Enfzumeneko eta irakurmeneko probak: urrian
Idazmeneko probak: azaroan
Mintzameneko probak: azaroan

~ Diruz lagunduak
EUSKALTEGI HOMOLOGATUA

Bizkaia eforbidea 13, behea - 9431719 40 - kaltxango@aek.eus @ O




